
№ 27(76), 12-18.07.2007 г.БЕЛАРУСКАЯ ГАЗЕТА

1937 ГОД
ЦІ ЁН БЫЎ ЦІ ЯШЧЭ БУДЗЕ?

СТАР. 6

АЛЯКСАНДР МІЛІНКЕВІЧ
АБ СІТУАЦЫІ Ў ДЭМСІЛАХ

КАЛІ ЎЗНІКЛА
БЕЛАРУСКАЯ НАЦЫЯ ?

У АДНЫМ З БЛІЖЭЙШЫХ НУМАРОЎ

Працяг тэмы на стар. 2, 4

З паняццем “37ы год” ад
былося тое самае, што адбы
ваецца з усімі паняццямі, калі
іх  часта  ўжываць  –  яно  за
церлася, зрабілася штампам.
Альбо свайго роду “страшыл
кай”, якая нікога, насамрэч,
даўно не палохае. “Гэта ўжо
наша рэчаіснасць”, “37ы год
мы ўжо маем” – яўнае пера
большанне, даніна публіцыс
тыцы і палітычным штампам.

А з іншага боку,  існуе по
гляд на 37ы год як на з’яву,
якая  належыць  выключна
гісторыі,  паўтарэнне  якой
немагчымае.  Спрактыкава
ныя  палітыкі  ды  палітолагі
ўпэўнена кажуць, што 37ы
год як з’ява паўтарыцца ў Бе
ларусі  не  можа,  бо  на  гэта
“не хопіць рэсурсаў”, “няма
сіл у рэжыму”.  І ўвогуле, мы
жывем не на Кубе, а ў Еўропе
дваццаць першага стагоддзя
ва ўмовах газіфікацыі, транс
парэнтнасці ды глабалізацыі.
Так  што,  паводле  вядомай
формулы,  гэтага  не  можа
быць  таму,  што  гэтага  не
можа быць ніколі.

Як  быццам  гітлераўская
Германія існавала не ў цыві
лізаванай Еўропе, а недзе на
іншай планеце.

Як быццам ва ўладаў РБ,
калі б у  іх была ў гэтым пат
рэба, не знайшлося б рэсур
саў абнесці Беларусь калю
чым дротам. Думаецца, які
небудзь Жлобінскі металург
ічны камбінат выканаў бы за
каз вельмі хутка.

Але ўлады не робяць гэта
га не таму, што ім сумленне
не дазваляе, ці Еўрасаюз. Як

той  казаў  —  мелі  яны  на
ўвазе тыя ЕС разам з ЗША.  І
не таму, што ў краіне, нібыта,
не хапае турмаў.  (Той самы
ЕС са сваёй праграмай ТАСІС,
кажуць, у свой час дапамог
рэжыму  стварыць  новую,
больш дасканалую турму на
Акрэсціна.) Спасылкі на ад

сутнасць  у  Беларусі  Сібіры
гучаць увогуле анекдатычна.
Хіба  нацысцкія  лагеры
смерці былі не ў Еўропе? Ка
тынь альбо Курапаты – не ў
Еўропе?

Улады не ідуць на маштаб
ныя рэпрэсіі супраць народу,
таму што ў гэтым зараз няма

вялікай  патрэбы.  Як  казалі
некалі партыйныя бонзы, —
немэтазгодна.  Сталінскія
рэпрэсіі, у тым ліку 1937га
году, далі свой плён. Людзі
падсвядома, на генетычным
узроўні, баяцца 37га году.

Парад фізкультурнікаў на Краснай плошчы. 6
ліпеня 1936 году, Масква. У гэты дзень упершы-
ню прагучаў лозунг «Дзякуй таварышу Сталіну
за наша шчаслівае дзяцінства!» У гэты ж дзень
быў арыштаваны савецкі камдзіў Дзмітры
Шмідт. З ягонага арышту пачалася справа аб
«ваенна-фашысцкай змове» на чале з Туха-
чэўскім. Усе ўдзельнікі «змовы» былі расстраля-
ныя ў 1937-м годзе.

Спартыўны парад у Дзень
рэспублікі. Мінск, 3 ліпеня 2007
году. Такія «торты» з людзей
вельмі падабаліся Сталіну.
Ідэалагічныя парады ў гонар
«квітнеючай» краіны сталі
класікай таталітарнага мас-
тацтва і найбольшых сваіх
вышыняў дасягнулі ў камуні-
стычнай Карэі часоў Кім Ір
Сена.

МІКОЛА СТАТКЕВІЧ, СТАРШЫНЯ
САЦЫЯЛ-ДЭМАКРАТЫЧНАЙ ПАРТЫІ
“НАРОДНАЯ ГРАМАДА”:

“НЕ ХОПІЦЬ РЭСУРСАЎ”
Не. Не хапае ні рэсурсаў, ні тэрыторыі, ні зброі, ні насель

ніцтва, ні Сібіры. З’есці б ён з’еў, ды хто ж яму дасць. Рэсурсы
– гэта калі краіна можа калючым дротам абнесці сябе і спа
койна існаваць аўтаномна. А ў нас адкрытая эканоміка. Нас,
калі калючым дротам абнесці, дык на адной бульбе сядзець
будзем. А зімой мерзнуць. У нас жа не Куба, у нас холадна.
Нам трэба нафту купляць, газ купляць. І таму ў нас такі вары
янт немагчымы. Толькі калі ў садружнасці з Расіяй. У нас рэп
рэсіі кропкавыя, выбарачныя. Улічваючы, што беларусы – на
цыя запалоханых індывідуалістаў, улады б’юць па штабах, па
галовах, па правадырах. І пасутнасці, сядзіць некалькі чала
век, а напалоханых шмат мільёнаў.

ВАСІЛЬ, ПЕНСІЯНЕР:

“ДОБЛЕСНЫЯ ОРГАНЫ
ЧАКАЮЦЬ РАБОТЫ”

А чаму не? Можа, не ў такіх крывавых маштабах, але ж
лёсы паламаць можна і без крыві. Што тычыцца грамадства,
дык яно ўсё “скушае”. Таму што яно ў нас не грамадства, а
г…, прабачце. Доблесныя органы толькі і чакаюць сапраўд
най работы. А колькі прачнецца стукачоў!..

КРЫСЦІНА ШАЦІКАВА, ГРАМАДСКАЯ АКТЫВІСТКА:

“ГЭТА ЎЖО НАША РЭЧАІСНАСЦЬ”
Гэта ўжо наша рэчаіснасць. Таму што карная псіхіятрыя

ўва ўсёй красе сябе паказвае, і я таму жывы прыклад. (Крысц
іна Шацікава была затрыманая ў Магілёве каля свайго дому
міліцыяй і прымусова дастаўленая ў псіхіятрычную лякарню,
дзе яе трымалі некалькі дзён, а потым адпусцілі без усяляка
га дыягназу – заўвага рэд.;) Дзякуй Богу, што жывы. Гэта прык
лад 37га году. І калі мы нічога не будзем рабіць, нашы дзеці
і ўнукі будуць жыць у 37м. Гэтага нельга дапускаць. Але я
ўпэўнена, што мы гэтага не дапусцім. Бо ў нас выйсця ніяка
га няма. Гаворка ж ідзе пра будучыню дзяцей.

НАТАЛЛЯ, НАСТАЎНІЦА:

“ЧАС НЕ ТОЙ, ЛЮДЗІ НЕ ТЫЯ”
Не можа. Час не той, людзі не тыя. Каб распачаць шырокія

рэпрэсіі, трэба павальная вера насельніцтва ў якую ідэю. А
дзеля чаго паміраць і забіваць зараз? У імя квітнеючай Бела
русі? З імем Лукашэнкі на вуснах? Уявіце сабе такую карціну.
Да вас ноччу прыходзяць канваіры. А вы што? Будзеце моўчкі
збіраць манаткі? Супакойваць жонку, што, маўляў, “там” раз
бяруцца. Ці па мабільніку звякнеце? Каб сябры па свеце раз
неслі?

АНДРЭЙ САННІКАЎ, КААРДЫНАТАР
ГРАМАДСКАЙ ІНІЦЫЯТЫВЫ “ХАРТЫЯ’97”:

“ДЛЯ ГЭТАГА ПАТРЭБНЫ ГУЛАГ”
Не. Гэта немагчыма. Не хопіць сіл у рэжыма. Таму што свет

змяніўся і зараз амаль што немагчыма цалкам ізаляваць краі
ну. Гэта было магчыма пры таталітарным рэжыме, пры дыкта

тарскай уладзе і пры ізаляцыі. Поўнай ізаляцыі. А сёння гэта
немагчыма. Можна перашкаджаць перасякаць мяжу, але не
зачыніць краіну. Калі прыгадаць досвед нашых суседзяў, на
прыклад, Польшчы, дык там у 80я гады вельмі многіх дзеячоў
“Салідарнасьці” інтэрніравалі. Гэта стала магчымым, бо ў па
раўнанні з Савецкім Саюзам Польшча – невялікая краіна,
якая не мае сваёй Сібіры. Каб быў магчымы 37мы год, патрэб
ны ГУЛАГ.

КАНСТАНЦІН, МЕНЕДЖЭР:

“РЭЖЫМ НАШ БРЫДКІ,
АЛЕ НЕ ЛЮДАЖЭРСКІ”

Не можа – ні па маштабе, ні па духу. А маленькі 37мы мы
ўжо даўно маем.  Лукашэнкаўская эліта ўся ходзіць і нечага
чакае. Яны ўсе перамазаныя нейкім гноем, іх усіх ёсць за што
адправіць на дзесяць гадоў з правам перапіскі. Але сітуацыя
не тая. І Лукашэнка, усё ж, не людажэрца ў параўнанні з тым
рэжымам, які быў у Савецкім Саюзе 30х гадоў. Рэжым наш
брыдкі, але не людажэрскі. Калі мы кажам пра 37мы ў тым
сэнсе, што можна павязаць кожнага цырульніка і настаўніка,
такога не будзе. А тое, што эліта сама сябе жарэ пакрысе, гра
мадства гэта не тычыцца.

УЛАДЗІМІР МАЦКЕВІЧ, ФІЛОСАФ:

“КАЛІ Б БЕЛАРУСЬ
БЫЛА ПЛАНЕТАЙ…”

У Беларусі ён, можа быць, быў бы магчымы, калі б Беларусь
была планетай. А паколькі ёсць такая рэч, як глабалізацыя,
дык 37ы год немагчымы ў свеце. За выключэннем асобных
мядзвежых куткоў, джунгляў. Ёсць Паўночная Карэя, Бірма,
людажэрская Цэнтральнаафрыканская рэспубліка. І тут Лука
шэнку не пашанцавала. Беларусь усё ж знаходзіцца ў Еўропе.
Калі б не ў Еўропе, такое цалкам было б магчыма. А так – гла
балізацыя вельмі шкодзіць.

ВАЛЯНЦІН ТАРАС, ПІСЬМЕННІК:

“СІМПТОМЫ ХВАРОБЫ ЁСЦЬ”
Ёсць такія кепскія бактэрыі, якія існуюць ў прыгнечаным

выглядзе ва ўмовах, неспрыяльных для іх развіцця. Ну, але
потым – дай ім крышачку больш спажывы, яны ажывуць і пач
нуць размнажацца ў геаметрычнай прагрэсіі... У адной ста
рой літаратурнай пародыі бацька размаўляе з сынам. І сын
пытаецца: “Бацька, ну, скажы, быў 37ы год?” А бацька кажа:
“Не, сыночак. Не было 37га году. Але будзе”. Сімптомы хваро
бы ёсць. Яны, кажучы парасейску, “на лицо”. Сапраўды, на
кожны твар цень гэты кладзецца. Некаторыя твары, праўда,
калі на іх падае гэты цень, яны ажыўляюцца, нават зморшчы
ны некуды знікаюць, нібы маладзеюць. І наадварот, калі гэты
цень кладзецца на нармальны чалавечы твар, чалавек нібы
старэе на вачох: “Не было, але будзе. Абавязкова будзе”. Не
калі класікі марксізму казалі, што гісторыя паўтараецца двой
чы. Першы раз як трагедыя, а другі – як фарс. Вядома, мы пры
сутнічаем пры фарсе. Дакладней, мы прысутнічаем у фарсе. А
жывому чалавеку без розніцы – яго забіваюць на прыступках
трагедыі, ці на прыступках фарсу. Усё роўна яго забіваюць. У
літаральным сэнсе слова, альбо ў пераносным.

ЦІ МОЖА Ў БЕЛАРУСІ
ПАЎТАРЫЦЦА 1937 ГОД?

Каментар на стар. 4

СУСЕДЗІ
БОЛЬШ
“СТАБІЛЬНАСЦІ”
– БОЛЬШ
КАРУПЦЫІ

Сусветны банк апубліка
ваў даклад пра эфектыўнасць
дзяржаўнага кіравання ў све
це ў 19982006 гадах. Павод
ле даследавання, якое право
дзілася ў 212 краінах, Бела
русь  апынулася  ў  ліку  тых,
дзе якасць кіравання пагор
шылася ў цэлым шэрагу важ
нейшых паказчыкаў. У якасці
негатыўных прыкладаў, акра
мя Беларусі, у дакладзе назы
ваюцца  таксама  Зімбабвэ,
Котд’Івуар,  Венесуэла.  А  ў
якасці  прыкладу  вельмі
хуткіх пазітыўных зменаў –
Україна (асабліва пасля 2002
году), Кенія і Ліберыя. А такія
краіны, як КастаРыка, Ургу
вай, Славенія, Чэхія, Латвія,
Літва апярэджваюць паводле
сваіх паказчыкаў такія пра
мыслова развітыя краіны як
Грэцыя і Італія.

І  хаця  Беларусь  паводле
ўзроўню палітычнай стабіль
насці стаіць вышэй за многія
афрыканскія краіны, па эфек
тыўнасці ўраду яна апынула
ся побач з Балівіяй. У РБ гэты
паказчык 1,24, у Балівіі 0,69.
(У Расіі 0,48.) А ў сэнсе ўліку
меркавання  насельніцтва  і
падкантрольнасці чыноўні
каў грамадству РБ прадэман
стравала адзін з найгоршых
паказчыкаў у свеце. За дзе
сяць гадоў ён знізіўся на 1,71
бала. У Іране, да прыкладу, ён
знізіўся на 1,33, у  Іраку (дзе
йдзе  вайна)  –  на  1,54,  а  ў
КНДР на 2,19 (рэкорд).

Паказчык барацьбы з ка
рупцыяй у РБ знізіўся за той
самы час на 0,84. Паказчыкі
нашых суседзяў: Расія 0,75;
Украіна  0,67;  Літва  +0,11;
Польшча +0,14; Латвія +0,38.

У нашых новых сяброў у
Венесуэле  гэты  паказчык  
1,05.  Горш  з  хабарніцтвам
сітуацыя толькі ў Іраку (1,40),
Афганістане  і  Паўночнай
Карэі (па 1,45). Гэта лішні раз
даказвае сувязь ідэяў сацыял
ізму,  і стабільнай, рэгулява
най эканомікі з карупцыяй.

Паводле
www.worldbank.org

9 ліпеня следчым галоўна
га ўпраўлення папярэдняга
расследавання МУС Беларусі
выстаўлена  абвінавачанне
адказнаму работніку Адміні
страцыі прэзідэнта – перша
му намесніку начальніка га
лоўнага ідэалагічнага ўпраў
лення, начальніку ўпраўлен
ня па каардынацыі ідэалагіч
най працы Уладзіміру Хола
ду. Пра гэта агенцтву Бела
ПАН паведамілі ў міліцэйскім
ведамстве краіны.

Уладзімір  Холад  абвіна
вачваецца  ў  махлярстве  ў
асабліва  буйным  памеры  і
падбухторванні да давання

хабару ў буйным памеры. У
дачыненні да чыноўніка аб
раная  мера  стрымання  ў
выглядзе ўзяцця пад варту.

У МУС таксама паведамілі,
што У.Холад быў затрыманы
супрацоўнікамі  міліцыі  ў
якасці падазронага 30 чэрве
ня.

Пра тое, што У.Холад быў
затрыманы ў момант атры
мання хабару ў 35 тысяч да
ляраў,  першым  паведаміў
інтэрнэтрэсурс  «Белорус
ский партизан».

Тады ў Генеральнай пра
куратуры, Міністэрстве ўнут
раных спраў і Камітэце дзяр

жаўнай бяспекі Беларусі Бе
лаПАН заявілі, што не вало
даюць  інфармацыяй  аб  гэ
тым. А ў Адміністрацыі прэзі
дэнта паведамілі, што адказ
ны  чыноўнік  знаходзіцца  ў
камандзіроўцы.

Дарэчы,  У.Холад  яшчэ  і
сябра Цэнтрвыбаркама. Не
выключана, што арышт каар
дынатара ідэалагічнай працы
пацягне  за  сабой  адстаўку
ягонага шэфа, кіраўніка ідэа
лагічнага ўпраўлення Алега
Праляскоўскага.

Паводле СМІ

АРЫШТ ПРАПАГАНДЫСТА

Споўнілася 7 гадоў ад моманту знікнення тэлеаператара Змітра Завадскага. Мінск, 7 ліпеня
2007 году.

Яны баяцца, выглядае, нават
думаць  усур’ёз,  разважаць
над тым, што з намі як нацы
яй, як грамадствам адбылося
і  што  з  намі  можа  быць  да
лей.

Мы пыталіся не пра тое, ці
быў 37ы год, але пра тое – ці
магчымы ён у будучыні? Пе
раважная большасць апыта
ных ухілілася ад адказу, аб
межаваўшыся агульнымі раз
вагамі  пра  яго  “немагчы
масць”, пра тое, што “людзі
цяпер не тыя”. Калі людзі не
тыя, дык хто ж цяпер ездзіць
цэлымі  сем’ямі,  разам  з
дзецьмі глядзець “Лінію Стал
іна”? Хто глядзіць тэлесерыя
лы пра “генералісімуса”? Хто
ўступае ў БРСМ, а цяпер  і ў
“Белую Русь”? Хто галасуе на
выбарах  за  цяперашнюю
ўладу? Хто гаворыць на “об
шчапанятным языке”, хто не
заўважае здзекаў над роднай
мовай  і  культурай,  хто  не
заўважае арыштаў маладых
актывістаў, адпраўкі паліты
каў і журналістаў на “хімію”,
звальненняў сваіх калегаў з
працы, выключэння сяброў з
вучобы? Мы, беларусы…

Мне запярэчаць, што “за
барона на прафесію” — гэтая
такая дробязь у параўнанні
са сталінскімі ці нават брэж
неўскімі  рэпрэсіямі,  што  й
гаварыць аб гэтым не варта.
Як  раней  казалі:  “у  пара
ўнанні з сусветнай рэвалю
цыяй”. Нікога ж апошнім ча
сам, сапраўды, не забілі, не
саслалі на дзесяць гадоў без
права перапіскі. Апошнім ча
сам  амаль  зусім  сышла  на
нішто тэма зніклых. Можна,
канечне, як Пазьняк ці нека
торыя іншыя палітыкі, рабіць
выгляд, быццам яны вераць
— Захаранка і Ганчар “хутка
знойдуцца”. Альбо гаварыць
аб тым, што тут не палітыка, а
“крымінальныя разборкі”. А
што,  сталінская  ўлада  не
была крымінальнай? Сталін
не паводзіў сябе ў шмат якіх
выпадках  як  чысты  крымі
нальнік,  пахан?  І  тое,  што
Кіраў  альбо  Троцкі,  альбо
шмат хто яшчэ з бальшавікоў
былі нічым не лепшыя за Ста

ліна, хіба апраўдвае ягоныя
дзеянні?

Дарэчы, варта было б на
рэшце вызначыцца, што мы
маем на ўвазе пад 37ым го
дам? (Калі я кажу “мы”, кажу
не пра адмыслоўцаўгісторы
каў, але пра нас — звычай
ных грамадзянаў.) Вал літара
туры і праўдзівых фактаў аб
сталінскіх рэпрэсіях, які аб
рынуўся на савецкіх людзей
у канцы 80х гадоў мінулага
стагоддзя, вельмі хутка схлы
нуў. І выявілася, што ўсё пай
шло ў пясок. Ці ў “жоўты пя
сочак” (калі ўспомніць апавя
данне Быкава пра Курапаты).
У лепшым выпадку, 37год за
стаўся ў свядомасці масавага
чытача чымсьці з разраду бе
летрыстыкі, кшталту “Трыц
цаць пяты і  іншыя гады” Ры
бакова. Для старэйшага пака
лення 37ы – гэта, найперш,
працэс ”чырвоных камандар
маў”: Тухачэўскага, Убарэві
ча, Якіра… Гэта было, як ця
пер зразумела, усяго толькі
эпізодам. Дакладней, прэлю
дыяй.

2 ліпеня 1937 году сталінс
кае  палітбюро  прымае  ра
шэнне “Аб антысавецкіх эле
ментах”,  у  якім  ЦК  ВКП  (б)
прапануе  цягам  пяці  дзён
“прадставіць у ЦК склад тро
ек, а таксама колькасць пад
лягаючых расстрэлу  і коль
касць падлягаючых высыл
цы”. Рашэнне падпісаў асабі
ста  першы  сакратар  ЦК
Сталін. 30 ліпеня выходзіць
загад  народнага  камісара
ўнутраных  справаў  (НКВД)
СССР “Аб аперацыі па рэпрэ
саванні былых кулакоў, кры
мінальнікаў  і  іншых антыса
вецкіх элементаў”. Усе “анты
савецкія элементы” дзяліліся
на  дзве  катэгорыі.  Першая
падлягала расстрэлу, другая
– заключэнню ў лагер на 810
гадоў. У загадзе ўтрымлівалі
ся планавыя лічбы рэпрэсіяў
у саюзных рэспубліках. Для
БССР даводзіліся такія лічбы:
2000 чалавек — па першай
катэгорыі і 10 000 — па дру
гой.

“Аперацыя”  пачалася  5
жніўня 1937га году. У БССР
было арыштавана 39 040 ча
лавек. Колькі з  іх было рас

страляна – дакладна невядо
ма.  Але  напэўна  больш  за
2000. Справа ў тым, што як
толькі дырэктыва дайшла да
месцаў,  адразу  наверх
пайшлі “сустрэчныя планы”.
Вобласці і рэспублікі спабор
нічалі паміж сабой у тым, хто
больш расстраляе “ворагаў
народу”.  (У Беларусі за гэта
адказвала тройка на чале з
Берманам у складзе з Селі
верставым  і  Патапенкам).
Арыштоўвалі цэлымі вёскамі,
у гарадах – пад’ездамі ці да
мамі. Бралі ўсіх запар альбо
праз аднаго. Адтуль і застало
ся  ў  народзе  –  хапун.  Ці  —
Вялікі Хапун.

За сталінскім часам, а так
сама і ў паслясталінскую эпо
ху нарадзілася шмат міфаў.
Адзін  з  іх  можна  назваць
“міфам пра міф”. Ён утрымлі
ваўся  ўжо  ў  славутай  кнізе
“Архіпелаг ГУЛАГ” Салжаніцы
на, які сцвярджаў, што “вялікі
тэрор” не быў самым маса
вым у гісторыі савецкіх рэп
рэсіяў.  З  аднаго  боку,  гэта
праўда. Грамадзянская вайна,
раскулачванне  і  галадамор
забралі  не  сотні  тысяч  —
мільёны жыццяў. А няпраўда
была ў тым, што ў 1937м год
зе  тэрор  тычыўся,  нібыта,
толькі  партыйнага  началь
ства альбо бальшавікоў “лен
інскай гвардыі”. Ён тычыўся
абсалютна ўсіх сацыяльных
саслоўяў.  А  ў  Беларусі,  на
прыклад, ён у першую чаргу
закрануў інтэлігенцыю – на
стаўнікаў, навукоўцаў, літа
ратараў.  Пра  гэта  напісана
шмат.  Нагадаю  толькі  дзве
лічбы.  У  1937ым  былі  рас
страляныя  86  беларускіх
пісьменнікаў, больш за 100
сасланыя  на  Калыму,  ці  ў
канцлагеры Сібіры. Максім
Гарэцкі  ў  тым  годзе  быў
арыштаваны ўжо другі раз.
Яго адправілі ў лагер  і рас
стралялі ў 1938м.  (Рэпрэсіі
38га былі лагічным праця
гам 37га.)

Характар рэпрэсіяў 1937
га году выдатна адлюстрава
ны ў дэталі, якую згадвае у
сваіх  нататках,  апублікава
ных  у  “Нашай  Ніве”,
Уладзімір Някляеў. Старога
нямога вяскоўца расстралялі

за тое, што ён “сядзеў на ган
ку і не пасавецку ўсміхаўся”
(так было напісана ў даносе).

Хіба  гэта  не  нагадвае
гісторыю з тым глуханямым,
схопленым міліцыяй  і асуд
жаным  на  дзесяць  сутак
арышту за тое, што ён “вык
рыкваў антыпрэзідэнцкія ло
зунгі”? Было гэта ўжо ў нашы
дні.

Дзяржава нікога не забі
вае.  Яна  проста  пазбаўляе
пенсіянера, ветэрана працы
льготы на лекі і бясплатнага
праезду ў транспарце, тым
самым гарантуючы яму паў
галоднае  існаванне.  Альбо
хапае  за  рукі  інваліда,  які
пасмеў выехаць на сваёй ка
лясцы на вуліцу, каб пратэс
таваць супраць адмены льго
таў. Яна ведае, што ніхто, нія
кая  дэмакратычная  сіла  не
заступіцца за “пагарджаных
век сляпых, глухіх”.

Ведае, што любога апазі
цыянера  яна  можа  ў  любы
момант  схаваць  за  краты,
пазбавіць працы й заробку,
нацкаваць на яго пракурату
ру ці фінінспектара, не даць
нармальна вучыцца ягоным
дзецям. І амаль гарантавана,
што шырокіх пратэстаў гэта
не выклікае. Таму што  і ўсе
астатнія ведаюць (ці інстынк
тыўна  адчуваюць),  на  што
здольная ўлада, не кантраля
ваная  нікім.  Яна  не  робіць
лішніх  рухаў,  як  удаў.  Бо
ўпэўненая ў беспакаранасці.
Яна паводзіць сябе, як герой
камедыі:  “Ты ведаеш, што я
ведаю, што ты ведаеш”.

37ы год, як неасэнсава
нае,  непераадоленае  намі
мінулае,  будзе  вісець  над
намі дамоклавым мячом веч
на, пакуль мы не пазбавімся
страху.  А  для  таго,  каб  яго
пазбавіцца, трэба спачатку
зразумець прычыны нашага
страху, ясна ўсвядоміць яго
ную прыроду. А не заганяць
яго ў глыбіні душы, у падсвя
домасць і не рабіць выгляд,
быццам “у нас гэта немагчы
ма”, а значыць – усё спакой
на.

Максім Пешка

1937 ГОД
ЦІ ЁН БЫЎ ЦІ ЯШЧЭ БУДЗЕ?

Працяг. Пачатак на стар.1

ДЗВЕ ЭКАНОМІКІ
НАШТО НАМ ДВА МІЛЬЯРДЫ РУБЛЁЎ?

На  пачатку  лета  афіцый
ныя асобы зрабілі шэраг су
пярэчлівых заяваў датычна
стану беларускай эканомікі.
Чыноўнікі адначасова спра
бавалі супакоіць насельніцт
ва  і  разжаліць  расійскае
кіраўніцтва.

Вядома, што першыя паў-
года Беларусь аплочвала
толькі 55% ад новай цаны на
газ. Такую ласку нам дазволіў
“Газпром”, каб нацыянальная
эканоміка лягчэй адаптавала-
ся да больш дарагіх энерга-
носьбітаў. Аднак цяпер неаб-
ходна не толькі плаціць 100
даляраў за тысячу кубамет-
раў газу, але й да канца году
разлічыцца па запазычанасці,
якая атрымалася ў студзені-
чэрвені – каля 400 мільёнаў да-
ляраў.

Аднак,  паводле  міністра
эканомікі  РБ  Мікалая  Зай
чанкі, пераход на поўную ап
лату расійскага газу ніяк не
адаб’ецца  на  становішчы  ў
эканоміцы. Бо суб’екты гас
падарання цалкам аплочва
юць газ ужо з 1 студзеня.

Зайчанка наогул сцвярд
жае, што эканамічная сітуа
цыя  –  стабільная,  валавы
ўнутраны прадукт павялічва
ецца,  інфляцыя  –  у  межах
запланаванага.  Існуюць, ка
нечне, “асобныя недахопы”,
аднак дзяржава з  імі паспя
хова  змагаецца  ўжо  шмат
гадоў.

Яшчэ далей пайшоў Аляк
сандр Лукашэнка на ўрачыс
тым паседжанні, прысвеча
ным  Дню  незалежнасці.  Ён
супакоіў  беларусаў:  “Няма
ніякага страху і катастрофы”.
Кіраўнік дзяржавы сцвярд
жае, што, нягледзячы на рост
цаны  на  энерганосьбіты,
тэмпы  эканамічнага  раз
віцця застаюцца аднымі з са
мых высокіх на постсавецкай
прасторы, а ўзровень беспра
цоўя – мінімальным.

Больш за тое, Лукашэнка
распавёў  сенсацыйную  на
віну. Аказваецца, усе чакалі,
што пасля падвышэння кош
таў нафты  і газу беларускія
ўлады  адмовяцца  ад  сацы
яльных праграмаў. А яны не
адмовіліся! Бо не 1941 год,

вайны няма.
Вайны,  сапраўды,  няма,

але большасць сацыяльных
ільготаў адмянілі па загаду
самога Лукашэнкі. Цяпер зас
таецца толькі здагадвацца: ці
то ён пажартаваў такім чы
нам, ці вырашыў выдаць чор
нае за белае, ці проста такім
чынам  адхрышчваецца  ад
непапулярнага рашэння.

Карацей кажучы, усё ў нас
выдатна. Але чамусьці зусім
іншую карціну намаляваў у
Маскве прэм’ерміністр Сяр
гей Сідорскі.

Кіраўнік  ураду  РБ  рас

павёў,  што  з  пачатку  году
краіна згубіла больш за 200
мільёнаў даляраў на нафце і
яшчэ 458 мільёнаў даляраў
на газе. Адбылося гэта зза
змянення  ўмоваў  паставак
энерганосьбітаў.  Таму
Сідорскі  лічыць,  што  Расія
абавязаная дапамагчы Бела
русі, у прыватнасці, крэды
там.

Прычым, грошай Беларусі
патрабуецца ўсё больш. На
пачатку году ў Расіі збіраліся
пазычаць 11,5 мільярда да
ляраў.  Цяпер  ужо  гутарка
вядзецца пра два. Навошта,

калі справы ў нас  ідуць так
бліскуча? Кажуць жа, што па
зычаеш чужыя і на час, а ад
даеш  свае  і  назаўсёды.  Да
таго ж з працэнтамі.

Між  іншым,  у  той  самы
дзень Віктар Бура, намеснік
Сяргея Сідорскага, прыводзіў
іншыя  лічбы,  што  тычацца
стратаў  Беларусі.  Паводле
яго, бюджэт згубіў на нафце
430 мільёнаў, а на газе – 359
мільёнаў даляраў.

Выглядае, што ва ўрадзе –
поўнае бязладдзе. Калі прэм
’ерміністр і ягоны намеснік у
адзін  і той дзень аперуюць
рознымі лічбамі, узнікае пы
танне: а ці ведае наогул хто
небудзь сапраўднае станові
шча спраў?

Пакуль што прасочваецца
адна тэндэнцыя. Для ўнутра
нага спажывання распаўсюд
жваецца  інфармацыя,  што
закліканая супакоіць насель
ніцтва.  А  то,  барані  Божа,
грамадзяне пачнуць забіраць
з банкаў свае ашчаджэнні,  і
тады верагоднасць таго, што
эканоміка  лясне,  істотна
ўзрасце.

Падчас  жа  перамоваў  з
расійскім урадам выкарысто
ўваюцца іншыя крыніцы. Там
справы выглядаюць не надта
бліскуча. У прыватнасці, згад
ваецца пра адмоўнае гандлё
вае сальда з Расіяй у памеры
2 мільярды даляраў. На гэтай
падставе  афіцыйны  Мінск
звяртаецца па дапамогу. Але
хаўруснік пакуль што не спя
шаецца  працягнуць  руку  з
грашымі.

Такім чынам, нібыта пара
лельна  існуюць  дзве  эка
номікі. Адна квітнее, няглед
зячы на ўсе перашкоды. Дру
гая з апошніх сілаў змагаец
ца з цяжкасцямі. А пасярэдзі
не – мы, беларусы насцяро
жана назіраем за тым, у які
бок  нарэшце  ўсё  хіснецца.
Пакуль  што  вонкавае  ўра
жанне досыць спакойнае. Ад
нак, падобна, што за фасадам
заяваў пра паспяховую сацы
яльнаэканамічную  мадэль
саспявае  маштабны  крызіс
накшталт  таго,  што  ў  свой
час прывёў да скону Савецкі
Саюз.                  Валеры Філін

Як робяцца хваліНЕ ЗАБІ!
АЛЬБО ЦІ ВЕДАЕ ВАША МАМА?..

АБ СІТУАЦЫІ Ў ДЭМСІЛАХ БЕЛАРУСІ

4 ліпеня на Радыё Рацыя
спадар Будкін рабіў рэпартаж
пра  святкаванне  Дня  неза
лежнасці. Уключыў гукавую
цытату – прэзідэнт “правазг
лашаў”  тост  “за  незавісі
масць”. Потым быў каментар:
маўляў, тост вельмі добры і
пад ім падпішацца кожны бе
ларус, але ці ў той дзень свят
куем? Запрошаныя журналі
стам эксперты ў адзін голас
даказвалі,  што  —  не  ў  той

дзень. А мне падумалася – ці
на тое варта звяртаць увагу?
Можа, лепей пагаварыць пра
сутнасць – ці шчырыя гэтыя
тосты  “за  незавісімасць”?
Можа, варта было прывесці
іншыя гукавыя цытаты гэтага
чалавека пра вечны саюз з
Расіяй, пра “рускіх са знакам
якасці”, “нашу Маскву”  і па
добныя?

8 ліпеня на Еўрарадыё ат
рымалася гумарыстычная пе

радача. Вядучы Алег Мілевіч
абвяшчаў адзін за адным роз
ныя сюжэты, але ў эфір ішлі
зусім  не  тыя.  Напрыклад,
гучаў анонс пра дактыласка
пію або “адпячаткі” пальцаў, а
ў эфір ішоў рэпартаж “Гарод
ня – горадмузей”. Як у тым
анекдоце, хочацца спытацца:
“Малады  чалавек,  а  ваша
мама ведае, чым вы тут зай
маецеся?”

2  ліпеня  на  Еўрарадыё  ў

выпуску  навінаў  спорту
Віталь Малькевіч распавядаў
пра  чэмпіянат  дваровага
футбола пад назваю “Забі!”
Мусіць, арганізатары назвалі
свой  чэмпіянат  расейскім
словам “забей”. Гэта зусім не
тое, што “убей”. Магчыма, у
беларускім перакладзе трэба
заўсёды  дадаваць  штосьці,
каб не было двухсэнсоўнасці:
забі гол, забі мяч.

Сяржук Вітушка

«Раскажыце, калі ласка, пра
рух Мілінкевіча «За Свабоду» —
што яны робяць і чым адрозн-
іваюцца ад існуючых партый».

З sms-пошты рэдакцыі

Кангрэс, што адбыўся на
прыканцы  траўня,  не  можа
называцца  Кангрэсам  усіх
дэмсілаў. Гэта быў, у першую
чаргу, з’езд партыйных акты
вістаў. На  ім амаль не было
дэлегатаў ад грамадзянскай
супольнасці,  абаронцаў
Плошчы  вясной  2006  году,
журналістаў, экспертаў. Канг
рэс не стаў пляцоўкай для ад
крытых дыскусіяў і барацьбы
ідэяў у апазіцыі. Усе рашэнні
былі загадзя прынятыя Палі
тычнай радай. Кангрэс не аб
меркаваў шляхі выхаду апаз
іцыі з крызісу. Галоўнай тэ
май Кангрэсу была барацьба
за ўплывы і ўладу ў кааліцыі.

Абраная стратэгія ацэнена
многімі аналітыкамі як стра
тэгія чакання. Яна грунтуец
ца на сумнеўнай тэзе аб глы
бокім крызісе рэжыму і пра
пануе  ў  якасці  асноўнай
дзейнасці  круглыя  сталы,
дыскусіі  і  дыялог  з  уладай.
Мяркуецца, што рэжым буд
зе сам паступова эвалюцыя
наваць да дэмакратыі. Такая
стратэгія можа яшчэ больш
павялічыць  ізаляцыю  палі
тычнай апазіцыі ад грамад
ства. Яна адпавядае  інтарэ
сам улады, якая імкнецца па
кінуць  грамадзянскую  су
польнасць і партыі ў дэмак
ратычным гета.

Кіраўнікі буйных партыяў
аказаліся не гатовыя да аб
рання  на  Кангрэсе  лідэра

дэмсілаў. Яны вырашылі, што
кааліцыю будуць узначаль
ваць чацьвёра сустаршыняў.
Ва  ўмовах  дыктатуры  кіра
ванне з дапамогай “круглага
стала” неэфектыўнае і вядзе
да безадказнасці. Такая фор
ма працы не дазволіць аб’яд
наць пазапартыйныя дэмсі
лы. Акрамя таго, беларускае
грамадства чакае ад апазіцыі
персанальнай альтэрнатывы
Лукашэнку.

Мною было прынятае ра
шэнне не ўваходзіць у склад
сустаршыняў новай Палітра
ды. Папершае, я не магу зай
мацца тым, у што я не веру.
Мая  стратэгія  –  актыўныя
дзеянні, праца з насельніцт
вам, абарона рэпрэсаваных,
ціск  на  ўладу.  Падругое,  я
стаўлю перад сабой мэту да
лучыць да скаардынаванай
дзейнасці ў дэмсілах шыро
кую грамадзянскую суполь
насць,  сяброў  НДА  і  новых
актывістаў,  пераважна  мо
ладзь, што прыйшла да нас
падчас  прэзідэнцкай  кам
паніі.

Заснаваны  намі  Рух  “За
Свабоду”  –  гэта  не  новая
структура,  а  каардынацыя
дзеянняў дэмакратычных ак
тывістаў. Ён павінен зліквіда
ваць разрыў паміж партый
ным кіраўніцтвам і незалеж
ным  грамадствам.  Мы  зы
ходзім з таго, што чыста пал
ітычныя праекты сёння ма
юць  вельмі  абмежаванае
поле ўнутры самой Беларусі.
Такія праекты рэалізуюцца,
перш  за  ўсё,  у  партыйным
сегменце. Тым часам як абса
лютная большасць дэмакра

тычных сілаў на нізавым уз
роўні складаецца з прадстаў
нікоў грамадзянскай суполь
насці і грамадзянаў, незаан
гажаваных  партыямі.  Гэтая
большасць  не  можа  граць
значнай  ролі  ў  барацьбе
ўнутры кааліцыі. Але менаві
та ў грамадзянскай суполь
насці сканцэнтраваныя тыя,
хто робіць штодзённую пра
цу ў дэмакратычнай апазіцыі
на лакальным узроўні. Гэты
сектар нацыянальна і праеў
рапейскі арыентаваны. Ён не
падпарадкоўваецца наўпрост
партыйнай  дысцыпліне.  Ім
немагчыма кіраваць так, як
кіраваліся  некаторыя
партыйныя фракцыі на Канг
рэсе.

Рух  “За  Свабоду”  –  вык
лючна дэмакратычнае ўтва
рэнне з пераважна гарызан
тальнымі сувязямі. Удзельнікі
Руху маюць агульныя мэты і
стратэгію, падзяляюць агуль
ныя каштоўнасці: дэмакра
тыя, незалежнасць, еўраін
тэграцыя. Рух складаецца з
палітычнай і грамадзянскай
частак.

Палітычная частка – удзел
у выбарчых кампаніях, наву
чанне  і  падтрымка  беспар
тыйных і партыйных канды
датаў, распаўсюд інфармацыі
і  правядзенне  масавых  ак
цыяў. Каардынацыя з каалі
цыяй  партыяў  будзе  ажыц
цяўляцца ў рамках Палітыч
най рады Кангрэсу.

Грамадская частка ў Руху
“За  Свабоду”  –  асноўная.  У
Беларусі грамадзянская су
польнасць  добра  развітая,
нягледзячы на ўмовы аўта

рытарнага  рэжыму.  Трэці
сектар  існуе  не  толькі  ў
вялікіх гарадах, але і ў боль
шасці  сельскіх  раёнаў.  Ён
чуйна адгукаецца на прабле
мы грамадства,  спектр НДА
вельмі шырокі: сацыяльныя,
маладзёвыя, асветніцкія, пра
ваабарончыя, жаночыя, вы
давецкія, экалагічныя, краяз
наўчыя і іншыя. (...)

Рух “За Свабоду” выкарыс
тоўвае  існуючыя  традыцыі
арганізацыі скансалідаванай
працы  грамадзянскай  су
польнасці Беларусі  і аргані
зуе дзейнасць у межах нацы
янальных  і  лакальных  кам
паній. Наша задача – стварэн
не асяродкаў вольных і салі
дарных грамадзянаў па ўсёй
краіне. У многіх удзельнікаў
Руху ёсць гісторыя поспеху ў
гэтай працы. Рух “За Свабо
ду” – гэта чарговы этап пас
лядоўнай  рэалізацыі  абра
най намі стратэгіі.

Я не прыпыняю супрацоў
ніцтва з сябрамі новай Палі
тычнай рады. Шчыра жадаю
партыям поспеху, а  іх лідэ
рам  наладзіць эфектыўнае
ўзаемадзеянне. У мяне няма
партыі  і я не бачу неабход
насці яе ствараць ва ўмовах
аўтарытарызму. Я палітык  і
адначасова  грамадзянскі
лідэр. Лічу, што ў сённяшніх
умовах менавіта мне прыпа
дае місія кансалідацыі шыро
кай дэмакратычнай суполь
насці. Гэта таксама ёсць адка
зам на чаканні маіх прыхіль
нікаў.

Аляксандр Мілінкевіч,
лідэр Руху “За Свабоду”

6 ліпеня 2007 году

З першых вуснаў

ВЕРШНІКІ Невядомая
Беларусь

Стрэмкі
І МЫ ХОЧАМ ПРЭМІЙ, СЛАВЫ…

Фотафакт

Цокцок, цокцок...
Сяржук Сокалаў-Воюш

Не кожнаму пад сілу асяд
лаць  каня.  Аднак  ці  ж  гэта
такая рэдкасць – вершнікі на
конях? Вось зацугляць свой
час, узбіцца на гэту нараві
стую  жывёлу  і  не  зваліцца,
утрымацца – ото штука!

Для гэтага трэба мець та
лент. З гэтым трэба нарадзіц
ца, такому не вучаць ні ў якіх
школах. Гэта – шчасце, выйг
рышны лёс у жыццёвай латэ
рэі, — так як і “лузерства” –
планіда, наканаванне. І мала
атрымаць  шчаслівы  білет,
трэба разумна капіталам па
карыстацца.

Трапіліся  мне  нядаўна
ўспаміны  Сяргея  Юткевіча.
Старэйшыя  памятаюць
фільмы “Чалавек з ружжом”,
“Ленін у Парыжы”,  “Ленін у
Польшчы”. А пачынаў ён як
авангардыст. Зрэшты, а хто з
“авангардыстаў” не быў пры
хільны бальшавікам? Толькі
вось  “беспартыйны  баль
шавік” Павел Філонаў застаў
ся  верны  сваім  ідэалам,  і  ў
выніку памёр з голаду і быў
забароненызабыты да най
ноўшых  часоў.  “Лузер”.  А
“вершнік” Юткевіч “колебался
с линией партии”.  І здымаў
фільмы, ездзіў па Еўропах –
гэта ў сталінскія часы! Сябра
ваў з Мацісам, быў на “ты” з
Пікасо. І ведаў, як падаць гэ
тыя свае “дружбы” савецкім
уладам. Вось ён піша пра Ма
ціса:  “Как  все  передовые
люди Франции, он голосует
за коммунистов и является
горячим  поклонником  Со
ветского Союза”. І далей ста
ры мастак нібыта кажа: “Рас

скажите мне про советских
художников...  Счастливые
люди – о них заботится госу
дарство. Они могут работать
спокойно... А мы все здесь за
висим от торговцев...”  І Ют
кевіч  слухае,  не  пярэчыць.
Хоць цудоўна ведае, як “за
ботится государство” пра са
вецкіх мастакоў, якія б узду
малі  працаваць  у  манеры
Маціса!  А  як  жа  –  міска  ба
ланды  і  месца  на  нарах  га
рантаваныя! (Размова адбы
лася ў 1946 годзе.)

А Пікасо ў падачы Юткеві
ча  –  проста  “перасоўнік”
нейкі ці, хутчэй, “палітінфар
матар і агітатар”. Ён марыць,
каб яго творы “не были зак
репощены в роскошных па
лаццо  американских  или
итальянских миллионеров”.
Ён марыць “приблизить свои
произведения народу”. “Аме
риканские друзья” падарылі
слаўнаму Пабла “портатив
ный приемник”. Ды вось бяда
–  з  яго  раздаюцца  “звуки
джаза”, і падарунак “пренеб
режительно отброшен в сто
рону”, а ўключаны народныя
песні.

Што ж, і Пікасо, і Арагон, і
Бернард  Шоў  –  былі
“вершнікі” яшчэ тыя! Умелі як
след “даіць” сваіх мільянераў,
купляць  сабе  “палаццо”  і
замкі, а для пікантэрыі, для
“перчыку” пагуляць у “левіз
ну”. Ды неяк не выказвалі жа
дання перабрацца ў краіну
сваіх ідэалаў, дзе так слаўна
“заботятся о художниках”.

Часы  змяніліся.  Нядаўна
мой знаёмы мастак вярнуўся
з Масквы. Цяпер там малю
юць не “камісараў у пыльных

шлемах” – на палотнах пат
рыярхі, святары, цэрквы! Хо
чаш быць “вершнікам” – выс
таўляй  “свою  преданность
православию”. Што ж, адзін
паляк добра сказаў – “раней
бандыт вісеў на крыжы, ця
пер крыж – на бандыце”.

Прычым і чырвоназорных
камісараў, і грывастых бацю
шак малююць тыя самыя асо
бы. І тут нічога новага. Вялікі
французскі  мастак  Жак  Луі
Давід (вялікі без двухкосся)
прымкнуў да якабінцаў, ся
род іншых падпісаў смярот
ны прысуд каралю, адправіў
пад нож гільятыны дзясяткі
ахвяраў, — а калі ўладу за
хапіў Напалеон, маляваў яго
ную  каранацыю  –  зноў  “на
хвалі”, зноў пры ўладзе.

І “вершнікі” заўсёды выйг
раюць.  Так,  як  “лузеры”,
кшталту ВанГога, Мадыльяні
ці таго ж Філонава, – заўсёды
церпяць паразу. Хоць потым
коштам  іхніх  твораў
“вершнікі” набываюць сабе
палацы.

Толькі неяк во здрабнелі
“вершнікі”.  Няма  ні  новага
Пікасо, ні Шоў – нават асобы
маштабу нашага Міхала Анд
рэевіча Савіцкага не відаць.
Толькі  каторы  ўчэпіцца  за
грыву,  ускочыць  у  сядло  –
знізу дзясяткі зайздроснікаў
за нагу – і далоў. І мы хочам
прэмій, славы, хочам у Вене
цыю, у Касель, хочам жыць
сёння, тут і цяпер!

І я паважаю гэтых энергіч
ных, напорыстых, дынаміч
ных і дужых людзей. І захап
ляюся імі.

Але – не люблю.
Алег Аблажэй

12 ліпеня  1916  году  на
радзіўся  Лаўрэнці  Абэцэ
дарскі  —  славуты
знішчальнік  гістарычнай
праўды. Гісторыю Беларусі ён
разглядаў як частку гісторыі
Расіі  і “падцягваў“ гістарыч
ныя  факты  пад  гэтую  сваю
канцэпцыю. Абэцэдарскі на
ват напісаў прапагандысцкую
кніжачку “У святле неабверж
ных  фактаў“,  дзе  даказваў,
што беларусы былі заваява
ныя  літоўцамі,  што  яны
ніколі ня мелі ўласных дзяр
жаўных утварэнняў і г.д.

13 ліпеня  1943  году  на
мецкафашысцкія акупанты
пакаралі смерцю найбольш
вядомую літоўскую савецкую
партызанку Марытэ Мельні
кайтэ.  Было  ёй  усяго  20
гадоў. Яшчэ зусім нядаўна імя
Мельнікайтэ насілі вуліцы ці
не  ў  кожным  літоўскім  го
радзе. А сёння кажуць, што
ніякая яна не літоўка  і сап
раўднае імя яе Маша Мельн
ікава.  Праўда,  адна  вуліца
Марытэ Мельнікайтэ застала
ся.  Толькі  не  ў  Літве,  а  ў
Мінску.

14 ліпеня 1500 году адбы
лася няўдалая для беларусаў
бітва пяцітысячнага войска
на чале з гетманам Канстан
цінам Астрожскім з 20тысяч
ным маскоўскім войскам на
рацэ Вядрошы (каля Дарага
бужа). Загінула болей за 4,5
тысячы  чалавек  з  харугваў
гетмана.  Сам  Астрожскі  і
мноства ваяроў патрапілі ў
палон. Рэваншам гэтай пара
зы  стане  Аршанская  бітва
1514 году, калі Астрожскі з
30тысячным войскам ушчэнт
разаб’е 80тысячную маскоўс
кую армію.

16 ліпеня  лічыцца  днём
падзелу агульнай хрысціянс
кай царквы на каталіцкую  і
праваслаўную.  Менавіта  ў
гэты  дзень  у  1054  годзе
рымскі  папа  Леў  ІХ  наклаў
анафему  на  канстантыно
пальскага патрыярха Міхала.
Для  Беларусі  гэтая  падзея
стала знакавай, а царкоўны
падзел наклаў адбітак на ўсю
нашу гісторыю аж да сённяш
няга дня. Беларуская нацыя,
пабыўшы і каталіцкай і пра
васлаўнай і ўніяцкай, заста
ецца  падзеленай  паводле
канфесійнай прыкметы.

Адкрыццё помніка  Папу
Рымскаму Яну Паўлу ІІ. Вало-
жын, 7 ліпеня 2007 году.

ВАШ ЭЛЕКТРОННЫ АДРАС.

Музычны фестываль “Сла
вянскі базар” у Віцебску сёле
та набыў яшчэ большую па
пулярнасць  –  дзякуючы
інтэрнэту. Як вядома, у адк
рыцці “базару” прымаў удзел
Аляксандр  Лукашэнка.  У
нейкі момант украінскі спя
вак Андрэй Данілка, больш
вядомы пад сцэнічным псеў
данімам  Верка  Сярдзючка,
пранік са сцэны ва ўрадавую
ложу  і  прымусіў  кіраўніка
дзяржавы пусціцца разам з ім
у  скокі.  Пры  гэтым  артыст
выгукнуў: “Рамштайн”. (Зазна
чым, што “Рамштайн” – назва
папулярнага ў Германіі рок
калектыва, вядомага сваімі
антыамерыканскімі песнямі.)

Відэазапіс гэтага камічна
га эпізоду патрапіў спачатку
на персанальную  інтэрнэт
старонку  (дакладней, блог)
hvost.org. А адтуль – на сайт
“Ют’юб”. Трэба патлумачыць,
што Youtube.com – самы па
пулярны ў сеціве відэасайт,
які працуе ў рэжыме анлайн,
то бок, наўпрост. Пасутнасці,
гэта гіганцкая мультымедый
ная бібліятэка, якая ўтрымлі
вае  ў  сабе  больш  за  100
мільёнаў відэафайлаў (сюжэ
таў). Гэта бясплатны сэрвіс,
які дазваляе карыстальнікам
ва  ўсім  свеце  выкладаць  у
інтэрнэце  якое  заўгодна
відэа, шукаць яго паводле ка

тэгорыяў, глядзець і выстаў
ляць свае ацэнкі.

Наступным днём пасля ад
крыцця “базару” віцебскі сю
жэт  выйшаў  на  13е  месца
паводле папулярнасці ў катэ
горыі “Людзі і блогі” і на 20е
месца  –  паводле  колькасці
спасылак.

Двухсэнсоўны  эпізод  з
Сярдзючкай, дарэчы, быў не
адзіным,  які  выклікаў  па
чуццё няёмкасці. Напрыклад,
вядомы спявак Барыс Май
сееў падзякаваў Лукашэнку
за тое, што той… “робіць яго
кожны год шчаслівым”.

Але  былі  на  “Славянскім

базары”  і  больш  сур’ёзныя
“праколы”.  Канцэрт  бела
рускіх выканаўцаў 7 ліпеня
арганізатары прысвяцілі ад
разу двум класікам беларус
кай літаратуры. Вядучая Але
на  Спірыдовіч  ў  нейкі  мо
мант абвясціла (парасейску):
“Сёння  мы  адзначаем  125
годдзе  Купалы  й  Коласа!”
Амаль як у вядомай рэкламе
шампуняў  –  два  ў  адным!
Што з таго, што Якуб Колас
нарадзіўся 3 лістапада, амаль
праз чатыры месяцы пасля
Купалы? Галоўнае – выкары
стаць  нагоду,  каб  потым
можна было даць справазда

чу: з беларускай культурай,
маўляў, усё ў парадку. Ці трэ
ба  да  гэтага  дадаваць,  што
міністр культуры РБ выступіў
са сцэны з нагоды “юбілейна
га” канцэрту  парасейску?

Прывітанне  фестывалю
Лукашэнкі, як і Пуціна, такса
ма зачытвалася парасейску. І
толькі  прэзідэнт  Украіны
Юшчанка даслаў прывіталь
ную тэлеграму на ўкраінскай
мове.

У той самы дзень, 7 ліпеня
ў  Віцебску  быў  затрыманы
ягоны жыхар Барыс Хамайда,
які выйшаў у цэнтр гораду з
плакатам, прысвечаным 125
годдзю  з  дня  нараджэння
Янкі Купалы. На плакаце, уп
рыгожаным нацыянальным
беларускім арнаментам, былі
напісаныя радкі купалаўска
га верша “Хай жа вам так не
здаецца»: «Хай жа вам так не
здаецца, што бяда ўжо і заці
сне. Знайце, ліха ператрэцца,
і  маланкай  доля  блісне».
Прыблізна праз гадзіну Ха
майду забрала міліцыя. Суд
прысудзіў яму штраф у 310
тысяч беларускіх рублёў за
арганізацыю “несанкцыяна
ванага пікету”.

Вось такі атрымаўся юбі
лей беларускіх класікаў – з
песнямі ды скокамі.

Аглядальнік

Дуэт А. Лукашэнкі і В. Сярдзючкі. Віцебск, 6 ліпеня 2007 году.


